Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ  21-Ի N 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
ՆԱԽԱԳԾԻ 
	1․ Տեսչական մարմինների աշխատանքների համակարգման գրասենյակ

	01.11.2022թ.

	
	N /48․56/35808-2022

	Ի պատասխան Ձեր 2022 թվականի հոկտեմբերի 25-ի N 01/17651-2022 գրության՝ հայտնում եմ, որ «Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան: 
	

	[bookmark: _Hlk115881571]2. ՀՀ սննդամթերքի անվտանգության տեսչական մարմին

	01.11.2022թ.

	
	N 01/06․1/2/11822-2022

	Հայաստանի Հանրապետության կառավարության 2010 թվականի փետրվարի  21-ի ««Կենդանիների, կենդանական ծագում ունեցող մթերքի, հումքի, կերերի, լրացակերերի, կերային խառնուրդների, կերային հավելումների, սննդամթերքի, սննդամթերքի հետ շփվող նյութերի և սննդային ու կենսաբանական ակտիվ հավելումների ներմուծման, արտահանման, հանրապետության տարածքում փոխադրման համար անասնաբուժական ուղեկցող փաստաթղթեր, անվտանգության սերտիֆիկատներ և համապատասխանության տեղեկանք տալու կարգը, անասնաբուժական ուղեկցող փաստաթղթերի, անվտանգության սերտիֆիկատների և համապատասխանության տեղեկանքի ձևերը հաստատելու և Հայաստանի Հանրապետության կառավարության 2005 թվականի օգոստոսի 4-ի N 1241-Ն որոշումն ուժը կորցրած ճանաչելու մասին» N 1499-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ որոշման N 2 հավելվածով հաստատված Ձև N 2 անասնաբուժական վկայականը տրվում է «Գյուղատնտեսական արտադրանքի շուկաներում, առևտրի կետերում և հանրային սննդի օբյեկտներում իրացման (վաճառքի) ենթակա անասնաբուժասանիտարական փորձաքննության ներկայացնելու նպատակով՝ հանրապետության տարածքով փոխադրվող կենդանական ծագման մթերքի (միս, մսամթերք, կաթ, կաթնամթերք, ձու, վերամշակված ձուկ, ձկնամթերք, սննդային ձկնկիթ, մեղր, ցողամեղր, մեղրահաց, մեղվաբուծական այլ մթերք)»-ի համար, ուստի Նախագծի 1-ին կետի 6-րդ ենթակետով առաջարկվող փոփոխությունը նպատակահարմար չէ, քանի որ Ձև N 2-ում արդեն կենդանական ծագման մթերքը ներառված է։
Միաժամանակ հայտնում ենք, որ Նախագծի փոփոխությունը հնարավոր կլինի իրականացնել միայն Հայաստանի Հանրապետության արտաքին առևտրի «Մեկ կանգառ, մեկ պատուհան» հարթակի և պետական կառավարման մարմինների միջև այդ հարթակի վերջնական ներդրմամբ, քանի որ վերը նշված հարթակը դեռևս վերջնական չի ներդրվել, ուստի առաջարկվող փոփոխությունը դեռևս նպատակահարմար չէ։
	




















Ընդունվել է։



Չի ընդունվել։
Քանի որ «Մեկ կանգառ, մեկ պատուհան» հարթակի ներդրումը բխում է օրենսդրության պահանջից։

	3. ՀՀ  ֆինանսների նախարարություն

	02.10.2022թ.

	
	N 01/2-1/19053-2022

	Ս.թ. հոկտեմբերի 25-ի Ձեր թիվ 01/17651-2022 գրությամբ ներկայացված՝ Հայաստանի Հանրապետության կառավարության 2010 թվականի հոկտեմբերի 21-ի թիվ 1499-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	

	4. Պետական եկամուտների կոմիտե
	03.10.2022թ.

	
	N 01/3-2/79530-2022

	«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
Նախագծով առաջարկում ենք սահմանել, որ արտաքին առևտրի շրջանակներում Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշմամբ ներկայացված ապրանքների` ներմուծման և արտահանման համար անհրաժեշտ` նույն որոշմամբ ներկայացված փաստաթղթեր ստանալու համար լիազոր մարմին տեղեկությունները և փաստաթղթերը ներկայացվում են, իսկ լիազոր մարմնի կողմից համապատասխան փաստաթղթերը կամ դրանց տրամադրման մերժման մասին տեղեկատվությունը տրամադրվում են էլեկտրոնային եղանակով` «Հայաստանի Հանրապետության արտաքին առևտրի ազգային մեկ պատուհան էլեկտրոնային հարթակում (www.trade.gov.am) հասանելի «Թույլատվական փաստաթղթեր (sw.gov.am)» համակարգի միջոցով, բացառությամբ անհաղթահարելի ուժի առկայության դեպքերի, երբ դրանք կարող են ներկայացվել թղթային տեսքով: Միաժամանակ, առաջարկում ենք նաև նախատեսել դրույթ համաձայն որի՝ այլ երկրներ ներկայացնելու անհրաժեշտության դեպքում լիազոր մարմնի կողմից համապատասխան փաստաթղթերը կարող են տրամադրվել թղթային տեսքով։
	




Ընդունվել է։

	5. ՀՀ արդարադատության նախարարություն
	30.11.2022թ․

	
	N //53244-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի N 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծի (այսուհետ՝ Նախագիծ) վերաբերյալ հայտնում ենք հետևյալը՝ 
Ներկայացված Նախագծով նախատեսվում է փոփոխություններ և լրացումներ կատարել  Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման նախաբանում որևէ իրավական ակտի հղում կատարված չէ:
Ելնելով վերոգրյալից առաջարկում ենք որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը: 
Միևնույն ժամանակ, նախագծի վերաբերյալ հարկ ենք համարում ներկայացնել հետևյալ դիտարկումներն ու առաջարկությունները.
 Նախագծի 1-ին մասի 1-ին կետով նախատեսվում է Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման N 1 հավելվածի 19.1 կետում իրականացնել փոփոխություններ, որը, սակայն, նոր խմբագրությամբ է շարադրվում  Հայաստանի Հանրապետության կառավարության 2021 թվականի հունիսի 10-ի N 977-Ն որոշման 1-ին կետով, իսկ այդ որոշումը ուժի մեջ է մտնելու և Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման N 1 հավելվածի 19.1 կետում համապատասխան փոփոխությունը (ինկորպորացիան) իրականացվելու է միայն  swis.trade.gov.am համացանցային կայքէջի գործարկման օրվանից, ինչը դեռևս չի գործարկվել:
Հիմք ընդունելով վերոգրյալը՝ անհրաժեշտ է նկատի ունենալ, որ Նախագծի 1-ին մասի 1-ին կետով նախատեսվող Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման N 1 հավելվածի 19.1 կետի փոփոխությունները կրելու են ժամանակավոր բնույթ, քանի որ swis.trade.gov.am համացանցային կայքէջի գործարկման դեպքում՝  գործարկման օրվանից այդ կետը Հայաստանի Հանրապետության կառավարության 2021 թվականի հունիսի 10-ի N 977-Ն որոշման 1-ին կետի համապատասխան շարադրվելու է նոր խմբագրությամբ: Ուստի նախագծով առաջարկվող կարգավորումները ևս մեկ անգամ անհրաժեշտ է դիտարկել վերը նշված տրամաբանության համատեքստում:
Միաժամանակ ցանկանում ենք նշել, որ Նախագծի 1-ին մասի 1-ին կետով նախատեսվում է Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման N 1 հավելվածի 19.1 կետում իրականացնել փոփոխություններ, որոնց արդյունքում ստացվում է, որ անասնաբուժական ուղեկցող փաստաթղթերը՝ բացառությամբ N 5 ձևի անասնաբուժական վկայականի, անվտանգության սերտիֆիկատները և համապատասխանության տեղեկանքը լրացվում, ներբեռնվում և տպվում է էլեկտրոնային եղանակով, բացառությամբ համացանցային կայքի խափանման, ինչպես նաև արտահանվող երկրի պահանջի դեպքում՝ թղթային եղանակով, անասնաբուժության բնագավառում պետական վերահսկողություն իրականացնող Հայաստանի Հանրապետության կառավարության լիազորած պետական մարմնի էլեկտրոնային կառավարման միասնական համակարգից՝ նախապես համակարգում գրանցվելու և մուտքի ծածկագիր ստանալու միջոցով, իսկ Նախագծի հիմնավորման համաձայն՝ Նախագծի ընդունման արդյունքում կապահովվի ՀՀ կառավարության 2021 թվականի հունիսի 10-ի N 977-Ն որոշմամբ սահմանված թույլատվական փաստաթղթի ստացման և ներկայացման գործընթացի իրականացումը՝ համացանցային կայք էջում հասանելի /www.trade.gov.am/ «Թույլատվական փաստաթղթեր (sw.gov.am)»  համակարգի միջոցով:
Հիմք ընդունելով Նախագծով առաջարկվող վերոնշյալ կարգավորման և Նախագծին կից ներկայացված հիմնավորման մեջ առկա վերոնշյալ անհամապատասխանությունը՝ անհրաժեշտ է խմբագրել և հստակեցնել կամ Նախագիծը, կամ Նախագծին կից ներկայացված հիմնավորումը:
Միաժամանակ ղեկավարվելով իրավական որոշակիության սահմանադրական սկզբունքի դրույթներով՝ Նախագծով պարզաբանման և հստակեցման կարիք ունի այն հարցը, թե արդյո՞ք համացանցային կայքի խափանման վերացման կամ արտահանվող երկրի թղթային եղանակով համապատասխան փաստաթղթերը ներկայացվելու պահանջի դեպքում՝ անասնաբուժական թղթային եղանակով տրված փաստաթղթերը ներբեռնվելու են համապատասխան էլեկտրոնային համակարգ, թե՝ ոչ: Նույն խնդիրը առկա է նաև Նախագծի 1-ին կետի 2-րդ և 3-րդ ենթակետերում:
Բացի վերոգրյալը՝ առաջարկում ենք Նախագծի 1-ին կետի 2-րդ և 3-րդ ենթակետերում նշված «ներբեռնում է» բառերը փոխորինել «ներբեռնվում է» բառերով:

